
ᐅᓪᓗᐃᑦ ᐱᖓᔪᖓᓐᓂ ᑬᓇᒥ ᒐᓕᓕᐊᒦᑦᑐᒥ ᑲᑎᑎᑕᐅᔪᖃᓚᐅᕐᐳᖅ, 
ᔩᓱᓯᐅᑉ ᐊᓈᓇᖓ ᑕᕝᕙᓃᑉᐳᖅ; ᔩᓱᓯᑦᑕᐅᖅ ᕾᖁᔭᐅᓯᒪᒋᕗᑦ
ᑲᑎᑎᑕᐅᔫᖕᓄᑦ, ᐃᓕᓐᓂᐊᕐᑎᖏᓪᓗ. 



ᐅᐂᓃᑦ ᓄᖑᒻᒪᑕ, ᐊᓈᓇᖓᑕ ᔩᓱᓯ ᐅᖃᐅᑎᕚ, “ᐅᐂᓂᒥᒃ
ᓄᖑᕈᑎᕗᑦ.” ᑕᕝᕙ ᔩᓱᓯᐅᑉ ᐊᓈᓇᖓᑕ ᐱᔩᑦ ᐅᖃᐅᑎᕔᑦ, 
“ᖃᓄᑐᐃᓐᓇᖅ ᐱᖁᔨᒃᐸᑦ ᒪᓕᖕᓂᐊᕐᐸᓯ.”



ᔩᓱᓯᐅᑉ ᐱᔩᑦ ᐅᖃᐅᑎᕔᑦ, “ᐅᑯᐊ ᐃᒥᖃᐅᑏᑦ ᐃᒥᕐᒥᒃ
ᐃᒻᒥᕐᓯᐅᒃ.” ᑕᕝᕙ ᐃᒻᒥᕐᐰᑦ ᑕᑕᓪᓗᒋᑦ. ᐅᖃᐅᑎᕔᑦ, 
“ᑕᕝᕙᓐᖓᑦ ᖃᓗᓯᓗᓯ, ᓂᕆᕕᒡᔪᐊᕐᑐᑦ
ᐊᖓᔪᖅᑳᖓᓐᓄᑦ ᐋᑦᓯᓕᕆᑦᓯ.” ᑕᕝᕙ ᐋᑦᓯᕗᑦ
ᑖᑦᓱᒧᖓ, . . .



. . . ᓂᕆᕕᒡᔪᐊᕐᑐᑦ ᐊᖓᔪᖅᑳᖓᑦᑕ ᐃᒥᖅ ᐆᒃᑐᕋᒥᐅᒃ
ᐅᐂᓂᐅᓕᕐᑐᖅ, ᖃᐅᔨᒪᓚᐅᓐᖏᓚᖅ ᓇᑭᑦ ᐱᖕᒪᖔᑦ ᐱᔨᓪᓕ ᐃᒥᕐᒥᒃ
ᖃᓗᓯᖅᑲᐅᔪᑦ ᖃᐅᔨᒪᕗᑦ, 
ᓂᕆᕕᒡᔪᐊᕐᑐᑦ
ᐊᖓᔪᖅᑳᖓᑦᑕ ᐅᐃᒃᓴᖅ
ᕾᖁᕚ ᐅᖃᐅᑎᓪᓗᒍ, . . .



. . . “ᐱᐅᓯᕆᔭᐅᓲᖑᕗᖅ ᐅᐂᓂ ᒪᒪᕐᓂᕐᐹᖅ
ᓯᕗᓪᓕᐅᑎᓪᓗᒍ; ᓂᕆᔭᕐᑐᕐᓯᒪᔪᓪᓕ ᐃᒥᕇᕐᓯᒪᓕᕐᐸᑕ, 
ᑭᖑᓕᐅᑎᓪᓗᒍ ᐅᐂᓂ
ᒪᒪᖏᓐᓂᕐᓴᖅ ᐊᑐᐃᓐᓇ
ᕈᕐᑕᐅᓲᖑᕗᖅ; ᐃᕝᕕᓪᓕ
ᐅᐂᓂ ᒪᒪᕐᓂᕐᐹᖅ
ᑭᖑᓪᓕᐅᑎᖔᕐᐸᑦ.”



ᑕᒪᑦᔭ ᔩᓱᓯᐅᑉ ᓇᓗᓁᒃᑯᑕᖏᑕ ᓯᕗᓪᓕᕐᐹᖓᑦ, 
ᐱᓂᐊᕐᓂᕆᓚᐅᕐᑕᖓ ᑬᓇᒥ ᒐᓕᓕᐊᒦᑦᑐᒥ, 
ᑕᕝᕙᓂ ᓂᕐᑐᕐᓇᕐᓂᕐᔪᐊᓂ
ᓴᖅᑭᑎᓚᐅᕐᐹ; ᐃᓕᓐᓂ
ᐊᕐᑎᖏᑕᓗ ᐅᒃᐱᕆᕚᑦ.



ᔩᓱᓯᓕ ᐲᑦᑐᕉᓯᐅᑉ ᐃᒡᓗᖓᓄᐊᕋᒥ, ᑕᕝᕙᓂ ᑕᑯᕗᖅ ᐲᑦᑐᕉᓯᐅᑉ
ᓴᑭᖓᓂᒃ ᐊᕐᓇᒥᒃ, ᖃᓂᒻᒪᓪᓗᓂ ᓇᓚᔪᒥᒃ ᐆᑎᕐᓇᕐᑐᒥᒃ
ᖃᓂᒻᒪᓯᖃᕐᓗᓂ. 



ᔩᓱᓯᐅᑉ ᐊᕐᓇᖅ ᐊᒡᒐᖏᑎᒍᑦ ᐊᒃᑐᕐᒪᒍ; ᖃᓂᒻᒪᓯᐅᑉ ᐆᑎᕐᓇᕐᑑᑉ
ᕿᒪᒃᐹ, ᐊᕐᓇᖅ ᒪᑭᑉᐳᖅ, ᔩᓱᓯ ᐱᔨᑦᓯᕋᓕᕐᐹ ᓂᕆᓂᐊᕐᑕᖏᓐᓂᒃ.



ᓯᕿᓂᖅ ᓂᐱᖕᒪᑦ, ᐅᓐᓄᒃᑎᓪᓗᒍ, ᖃᓂᒪᔪ ᑕᒪᕐᒥᒃ, ᐊᓂᕐᓂᕐᓗᖕᓄᓪᓗ
ᐃᓗᒻᒥᑦᑕᐅᓯᒪᔪᑦ ᔩᓱᓯᒧᐊᕈᑎᕔᑦ. ᐃᒡᓗᒐᓴᖕᒥᐅᑦ ᐃᓄᓕᒫᖏᑦ
ᐃᒡᓘᑉ ᓯᓚᑖᓂ
ᑲᑎᓐᖓᓕᕐᐳᑦ. 



ᖃᓄᑐᐃᓐᓇᖅ ᖃᓂᒻᒪᓯᓖᑦ ᐊᒥᓱᑦ ᐋᖅᑭᒃᐰᑦ, ᐊᓂᕐᓂᕐᓗᖕᓄᓪᓗ
ᐃᑎᕐᕕᐅᓯᒪᔪᑦ ᐊᒥᓱᑦ ᐊᓂᑎᑦᓯᕕᒋᕔᑦ; ᐊᓂᕐᓂᕐᓗᐃᑦ
ᐅᖃᕐᕕᖃᕐᑎᓐᖏᓔᑦ, ᖃᐅᔨᒪᖕᒪᑕ ᑭᓇᐅᖕᒪᖔᑦ.



ᐃᓄᒋᐊᒃᑐᑦ ᔩᓱᓯᒥᒃ ᐊᒃᑐᐃᓇᓱᐊᕐᐳᑦ, ᐱᔪᓐᓇᕐᓂᖅ ᑖᑦᓱᒪᖓᑦ
ᐊᓂᖕᒪᑦ ᐋᓐᓂᐊᔪᓕᒫᑦ ᐋᖅᑭᒃᐰᑦ.



ᐊᖑᑎᑦ ᓯᑕᒪᑦ ᑕᕝᕗᓐᖓᕐᐳᑦ, ᐊᒡᔭᕐᓯᓪᓗᑎᒃ ᐊᖑᒻᒥᒃ ᓄᑭᖃᖏᑦᑐᒥᒃ
ᔩᓱᓯᒧᐊᖁᓪᓗᒍ. 



ᐃᓄᖃᓗᐊᕐᓂᖓᓄᑦᔩᓱᓯᒧᐊᕐᑎᑦᓱᓐᓇᖏᓐᓇ
ᒥᑦᔪᒃ, ᐃᒡᓘᑉ ᖄᖓᒍᑦ ᐊᖕᒪᕐᐹᑦ, ᔩᓱᓯᐅᑉ
ᓇᔪᕐᑕᖓᑕ ᖁᓛᒍᑦ; ᐃᒡᓘᑉ ᖁᓚᖓ
ᐊᖕᒪᕇᕋᒥᑦᔪᒃ, ᐊᖑᑦ ᓄᕿᖃᖏᑦᑐᖅ
ᓂᖏᑎᑉᐹᑦ ᓇᓚᕕᖕᒥᓃ
ᑎᓪᓗᒍ. 



ᔩᓱᓯᐅᑉ ᐊᖑᑎᑦ ᑕᑯᒐᒥᒋᑦ ᐅᒃᐱᕐᓂᖃᓪᓚᕆᒃᑐᑦ, ᐊᖑᑦ
ᓄᑭᖃᖏᑦᑐᖅ ᐅᖃᐅᑎᕚ, “ᐃᕐᓃᒃ
ᐊᔪᕐᓂᑎᑦ ᐃᓱᒪᒋᔭᐅᔪᓐᓃᕐᐳᑦ.” 
“ᐅᖃᐅᑎᕙᒋᑦ, ᒪᑭᑦᑎᑦ, 
ᓇᓪᓚᖓᕖᑦ ᑎᒍᓗᒍ
ᐊᖏᕐᕋᓕᕆᑦ.”



ᔩᓱᓯ ᐅᒥᐊᒧᑦ ᐃᑭᖕᒪᑦ, ᐃᓕᓐᓂᐊᕐᑎᖏᑕ ᒪᓕᒃᐹᑦ. ᑕᑯᒋᓪᓗ, 
ᑕᕝᕔᓐᓇᖅ ᐊᓄᕆᕐᔪᐊᒧᑦ ᑎᑭᑕᐅᕗᑦ, 
ᐅᒥᐊᖅ ᒪᓕᖕᓄᑦ ᖃᓪᓕᕋᕐᑕᕐᑕᐅᓂᕐ
ᒧᑦ ᐃᒻᒪᓕᕐᐳᖅ; ᔩᓱᓯᓕ ᓯᓂᒃᐳᖅ. 



ᔩᓱᓯᐅᑉ ᑭᐅᕔᑦ, “ᓱᖕᒪᑦ ᑲᑉᐱᐊᓱᒃᑐᐊᓘᕕᓯ? ᐅᒃᐱᕐᓂᑭᓗᐊᕋᑦᓯ!” 
ᒪᑭᓪᖢᓂ ᐊᓄᕆ ᐃᒪᕐᓗ ᐃᓂᕐᑎᕐᐹᒃ, ᐊᓄᕌᕈᓐᓃᕐᐳᖅ
ᐃᑯᓪᓚᑦᓯᐊᕐᓗᓂ. ᑖᒃᑯᐊ ᑲᒪᓂᐊᒻᒪᕆᒃᐳᑦ, ᐅᖃᕐᓗᑎᒃ, “ᐅᓈ
ᖃᓄᐃᑦᑑᒐᒥ ᐊᒡᓛᑦ ᐊᓄᕆᐅᑉ ᐃᒪᐅᓪᓗ ᓈᓚᒃᑕᖓᑦ?”



ᒎᑎᐅᑉ ᓯᓚᕐᔪᐊᕐᒥᐅᑦ ᓇᒡᓕᒋᓪᓚᕆᒃᑲᒥᒋᑦ
ᐃᕐᓂᑐᐊᓂ ᑐᓂᓚᐅᕐᐹ, ᑕᒪᕐᒥᒃ ᑖᑦᓱᒧᖓ
ᐅᒃᐱᕐᑐᑦ ᐊᓯᐅᖁᓇᒋᑦ ᓄᖑᓱᐃᑦᑐᒥᒡᓕ

ᐃᓅᓯᖃᖁᓪᓗᒋᑦ. 



ᕉᒪᒥᐅᓄᑦ 3:23 ᐊᑦᔨᒌᖏᑦᑐᖃᖏᒻᒪᑦ ᐃᓘᓐᓇᑦᓯᐊᑎᒃ ᐊᔪᕐᑐᓕᓯᒪᖕᒪᑕ
ᒎᑎᐅᓪᓗ ᓂᕐᑐᕐᓇᕐᓂᕐᔪᐊᖓᓄᑦ ᑎᑭᐅᑎᔪᓐᓁᓪᓕᓪᓗᑎᒃ,  

ᕉᒪᒥᐅᓄᑦ 6:23 ᐊᔪᕐᓂᐅᑉ ᐊᑭᓕᐅᑖ ᑕᕝᕙ ᑐᖁ, ᒎᑎᐅᓪᓕ ᑐᓂᕐᕈᑖ
ᐊᑭᖃᖏᑦᑐᖅ ᑕᕝᕙ ᐃᓅᓯᖅ ᓄᖑᓱᐃᑦᑐᖅ ᙭ᔅᑑᓯ ᔩᓱᓯᒥ ᐊᑕᓂᑦᑎᓐᓂ.

ᐄᑉᕈᐃᓄᑦ 9:27 ᐃᓄᐃᓪᓗ ᐊᑕᐅᓯᐊᕐᓗᑎᒃ ᑐᖁᔭᕆᐊᖃᕐᒪᑕ, 
ᑭᖑᓂᖓᒍᓪᓕ ᐃᖅᑲᕐᑐᕐᑕᐅᕕᒃᓴᖃᕐᐳᑦ. 

ᐃᐱᓯ 2:8,9 ᐱᑦᓯᐊᕐᓂᖓᑕ ᐱᔪᓐᓇᕐᑎᑦᓯᓂᖓᒍᑦ ᐱᐅᓕᔭᐅᓯᒪᒐᑦᓯ
ᐅᒃᐱᕐᓂᒃᑯᑦ; ᑕᒪᓐᓇᓗ ᐃᓕᑦᓯᓐᓂᒃ ᐱᓯᒪᓐᖏᓚᓯ, ᒎᑎᐅᓪᓕ ᑐᓂᕐᕈᑎᒋᕚ

ᐊᑭᖃᖏᑦᑐᖅ. 

ᐱᓂᐊᕐᓂᒃᑯᑦ ᐃᒻᒥᓂᒃ ᐱᓯᒪᔪᖃᖏᒻᒪᑦ, ᑍᒤᒻᒪᑦ ᓇᓪᓕᐊᓪᓘᓐᓃᑦ
ᐱᐅᔪᕆᑦᔪᑎᖃᕈᓐᓇᓐᖏᓚᖅ ᑕᒪᑐᒥᖓ. 



ᕉᒪᒥᐅᓄᑦ 10:9,10 ᐃᒤᓕᖓᖕᒪᑦ, ᓇᖕᒥᓂᖅ ᖃᓂᒃᑯᑦ ᐅᖃᐅᓯᕆᒍᕕᐅᒃ
ᔩᓱᓯ ᐊᑕᓂᐅᓂᕋᕐᓗᒍ ᐆᒻᒪᑎᒃᑯᓪᓗ ᐅᒃᐱᕐᓗᑎᑦ ᒎᑎᐅᑉ ᐆᒻᒪᕐᑎᓚᐅᕐᒪᒍ

ᑐᖁᒥᑦ, ᑕᕝᕙ ᐱᐅᓕᔭᐅᓂᐊᕐᐳᑎᑦ. 

ᐆᒻᒪᑎᒃᑰᕐᑐᒥᒃ ᐅᒃᐱᕐᓂᖃᕐᑐᖅ ᐸᓯᔭᒃᓴᐅᔪᓐᓃᕐᑎᑕᐅᖕᒪᑦ, ᖃᓂᕐᒥᒍᓪᓗ
ᐅᖃᐅᓯᖃᕐᑐᖅ ᑖᓐᓇ ᐱᐅᓕᔭᐅᓂᐊᕐᐳᖅ. 

ᔪᐊᓇᓯ 3:16,17 ᒎᑎᐅᑉ ᓯᓚᕐᔪᐊᕐᒥᐅᑦ ᓇᒡᓕᒋᓪᓚᕆᒃᑲᒥᒋᑦ ᐃᕐᓂᑐᐊᓂ
ᑐᓂᓚᐅᕐᐹ, ᑕᒪᕐᒥᒃ ᑖᑦᓱᒧᖓ ᐅᒃᐱᕐᑐᑦ ᐊᓯᐅᖁᓇᒋᑦ ᓄᖑᓱᐃᑦᑐᒥᒡᓕ

ᐃᓅᓯᖃᖁᓪᓗᒋᑦ. 

ᒎᑎᐅᑉ ᐃᕐᓂᓂ ᑎᓕᓚᐅᖏᒻᒪᒍ ᓯᓚᕐᔪᐊᕐᒧᑦ, ᓯᓚᕐᔪᐊᕐᒥᐅᓂᒃ
ᐃᒋᑕᒃᓴᓐᖑᕐᑎᑦᓯᖁᓗᒍ, ᓯᓚᕐᔪᐊᕐᒥᐅᓪᓕ

ᐱᐅᓕᔭᐅᖁᓪᓗᒋᑦ ᑖᑦᓱᒨᓇ.



1 ᔪᐊᓇᓯ 5:11-13 ᓇᓗᓁᕐᓯᓂᕐᓗ ᐃᒤᑦᑑᕗᖅ, ᒎᑎᐅᑉ ᑐᓂᓯᕕᒋᖕᒪᑎᒍᑦ
ᐃᓅᓯᕐᒥᒃ ᓄᖑᓱᐃᑦᑐᒥᒃ, ᐃᓅᓯᕐᓗ ᑕᒪᓐᓇ ᒎᑎᐅᑉ ᐃᕐᓂᖓᓃᑉᐳᖅ. 

ᓇᓪᓕᐊᑦ ᒎᑎᐅᑉ ᐃᕐᓂᖓᓂᒃ ᐱᖃᕐᑐᖅ ᐃᓅᓯᕐᒥᒃ ᐱᖃᕐᐳᖅ; ᒎᑎᐅᓪᓕ
ᐃᕐᓂᖓᓂᒃ ᐱᖃᖏᑦᑐᖅ ᐃᓅᓯᕐᒥᒃ ᐱᖃᓐᖏᓚᖅ.

ᑕᒪᒃᑯᓂᖓ ᑎᑎᕋᕐᕕᒋᕙᑦᓯ ᒎᑎᐅᑉ ᐃᕐᓂᖓᑕ ᐊᑎᖓᓄᑦ ᐅᒃᐱᕐᑐᓯ, 
ᖃᐅᔨᒪᖁᓪᓗᓯ ᓄᖑᓱᐃᑦᑐᒥᒃ ᐃᓅᓯᖃᕋᑦᓯ. 



ᒫᑎᐅᓯ 8-9; ᒫᑯᓯ 1-2, 4; ᓘᑲᓯ 4, 8; ᔪᐊᓇᓯ 2 

